
	1.
	ՀՀ միջազգային տնտեսական ինտեգրման և բարեփոխումների նախարարություն

2018-03-27 թիվ

01/01.4/1037-18

գրություն


	1. Նախագծի 6-րդ հոդվածն անհրաժեշտ է խմբագրել հաշվի առնելով, որ հայեցողական պաշտոն զբաղեցնող անձանց գործունեությունը ծառայություն չէ:


	Ընդունվել է
	Նախագծում կատարվել է համապատասխան փոփոխություն

	
	
	2. Պաշտոնների խմբերից հանել բարձրագույն պաշտոնների խումբը, քանի որ դատական ծառայող են համարվելու դատավորի օգնականը, գործավարը և նիստերի քարտուղարը, հետևաբար այս պաշտոններից ոչ մեկը չի կարող ընդգրկվել բարձրագույն խմբում: Բացի այդ Նախագծում անհրաժեշտ է հստակ ամրագրել, թե ովքեր են համարվում դատական ծառայողներ: Դասային աստիճանների վերաբերյալ հոդվածն նույնպես համապատասխանեցնել սույն առաջարկից բխող փոփոխություններին:


	Չի ընդունվել
	Հաշվի առնելով այն հանգամանքը, որ «Հայաստանի Հանրապետության դատական օրենսգիրք» Հայաստանի Հանրապետության սահմանադրական օրենքի 89-րդ հոդվածի համաձայն՝ Բարձրագույն դատական խորհուրդը Դատական դեպարտամենտի ղեկավարի ներկայացմամբ հաստատում է դատական ծառայության և դատական կարգադրիչների ծառայության պաշտոնների անվանացանկը և պաշտոնների անձնագրերը, ինչպես նաև սահմանում է Դատական դեպարտամենտի հաստիքների քանակը, նպատակահարմար չէ օրենքով սպառիչ սահմանել դատական ծառայողների ցանկը:

	
	
	3. Նախագծից հանել 17-22-րդ, 24-31-րդ հոդվածները համապատասխան հղում կատարել «Քաղաքացիական ծառայության մասին» Հայաստանի Հանրապետության օրենքին, իսկ հիմնական իրավունքների և հիմնականա պարտականությունների մասով «Հանրային ծառայության մասին» Հայաստանի Հանրապետության օրենքին: 

Նախագծից հանել 34-րդ, 36-39-րդ, 40-րդ հոդվածները և համապատասխան հղումներ կատարել «Քաղաքացիական ծառայության մասին» Հայաստանի Հանրապետության օրենքին, «Հանրային ծառայության մասին» Հայաստանի Հանրապետության օրենքին: 


	Ընդունվել է մասնակի
	 «Դատական դեպարտամենտում ծառայության մասին» ՀՀ օրենքի նախագծով նախատեսված են տվյալ ծառայության առանձնահատկությունները:
Ընդունված առաջարկությունների մասով նախագծում կատարվել է համապատասխան փոփոխություն:

	
	
	4. Դատական կարգադրիչների ծառայությունում պաշտոն զբաղեցնելու համար անհրաժեշտ է սահմանել մրցութային կարգ և հղում կատարել «Քաղաքացիական ծառայության մասին» Հայաստանի Հանրապետության օրենքին:


	Ընդունվել է
	Նախագծում կատարվել է համապատասխան փոփոխություն

	
	
	5. Նախագծի 58-րդ և 60-րդ հոդվածները հանել հղում կատարելով «Քաղաքացիական ծառայության մասին» Հայաստանի Հանրապետության օրենքին՝ առանձնացնելով հատուկ ուսուցման դեպքերը:


	Չի ընդունվել
	«Դատական դեպարտամենտում ծառայության մասին» ՀՀ օրենքով սահմանվում են «Քաղաքացիական ծառայության մասին» ՀՀ օրենքից տարբերվող առանձնահատկություններ:

	
	
	Նախագծի 69-րդ և 70-րդ հոդվածներում թողնել միայն այն իրավունքները և պարտականությունները, որոնք սահմանված չեն «Հանրային ծառայության մասին» Հայաստանի Հանրապետության օրենքով:


	Ընդունվել է
	Նախագծում կատարվել է համապատասխան փոփոխություն:

	
	
	Նախագծի 78-րդ և 79-րդ հոդվածները հանել հղում կատարելով «Քաղաքացիական ծառայության մասին» Հայաստանի Հանրապետության օրենքին:


	Ընդունվել է
	Նախագծում կատարվել է համապատասխան փոփոխություն:

	2.
	ՀՀ ֆինանսների նախարարություն


	Նախագիծն ուղարկվել է ՀՀ արդարադատության նախարարության 2018 թվականի մարտի 23-ի թիվ 01/51957-18 գրությամբ: Նախագծի վերաբերյալ վերաբերյալ առաջարկություններ և դիտողություններ չեն ներկայացվել:


	
	

	3.
	ՀՀ աշխատանքի և սոցիալական հարցերի նախարարություն


	Նախագիծն ուղարկվել է ՀՀ արդարադատության նախարարության 2018 թվականի մարտի 23-ի թիվ 
01/51957-18 գրությամբ: Նախագծի վերաբերյալ վերաբերյալ առաջարկություններ և դիտողություններ չեն ներկայացվել:


	
	

	4.
	ՀՀ վճռաբեկ դատարան

	Նախագիծն ուղարկվել է ՀՀ արդարադատության նախարարության 2018 թվականի մարտի 23-ի թիվ 01/51956-18 գրությամբ: Նախագծի վերաբերյալ վերաբերյալ առաջարկություններ և դիտողություններ չեն ներկայացվել:

